
LEDIA DUSHKU

FIGURA E GJERGJ KASTRIOTIT - SKENDERBEUT
DHE PERCEPTIMI PER TURQIT OSMANE NE DISKURSIN
E QEVERISE SE PERKOHSHME TE VLORES*

Pérdorimi né diskursin publik i veprimtarisé sé figurave gé kané
shenjuar periudha té réndésishme té historisé, éshté pjesé e genésishme
né procesin e formésimit té kujtesés kolektive, si dhe atij té ngjizjes sé
identitetit dhe krijimit té shtetit kombétar. Figura e Gjergj Kastriotit-
Skénderbeut, Heroit t& vetém Kombétar té shqiptaréve éshté njé e tillé,
me ndikim thelbésor né proceset identitare dhe shtetformuese.
Vecanérisht gé prej fundit té shek. XIX, jané veprimtarét e Rilindjes
Kombétare ata, gé né kuadrin e procesit té€ inxhinierisé identitare e
mitizuan figurén e Skénderbeut, duke u pérpjekur té rikrijojné kujtesén
kolektive vecanérisht mbi luftérat e tij kundér osmanéve, me synimin e
garté dykahésh, té formésimit dhe rritjes sé vetédijes kombétare dhe té
pasqyrimit té kontributit mbrojtés gé shqgiptarét i kishin dhéné gytetérimit
evropian. Ky kontribut, vecanérisht kur i drejtohej opinionit ndér-
kombétar, nénkuptonte edhe procesin e kundért, borxhin qé Evropa do té
duhej t’i kthente shqiptaréve, duke i ndihmuar tanimé né procesin e
mévetésisé nga Perandoria Osmane.

Né kété aspekt, Naim Frashéri, figuré qendrore e Rilindjes
Kombétare Shqiptare, né poemén Istori’ e Skénderbeut (1898), térhiqte
vémendjen, se Evropa e shek. XV ishte e paafté pér t& mbrojtur veten
dhe, shpétimi prej turgve ndodhi vetém falé luftés sé shqgiptaréve me né
krye Skénderbeun. Neépérmjet pérdorimit té ndajfoljes mohuese,
kontributi i Skénderbeut si mbrojtési i vetém i Evropés sé paafté,
mbivlerésohej duke marré doza mitike. Né vargjet 265-268, té kéngés
XIV té poemés, Naimi i tregonte lexuesit se:

" Kumtesé e mbajtur né Konferencén Ndérkombétare Albanologjike, “Gjergj Kastrioti
Skénderbeu, koha né té cilén jetoi dhe gjurmét e tij né histori”, organizuar nga
Akademia e Shkencave e Shqipérisé, Akademia e Shkencave dhe Arteve e Kosovés,
Akademia e Studimeve Albanologjike dhe Universiteti i Tiranés, mé 1-2 néntor 2018.

“Po té mos ishte Shqipérija
Gjith’ Evropén e verbuar

E kish marré Tyrqija

Nuk i kishte shpétuar”.!

Né kété linjé géndron edhe i véllai, Samiu. Né veprén Shqipéria
¢’ka géné, ¢’éshté e ¢’do té béhet? Mendime pér shpétimt té Mémédheut
nga reziket gé e kané rethuaré, botuar pér té parén heré né Bukuresht, njé
vit mé voné, e konsideruar si manifesti i Rilindjes Kombétare Shqiptare,
né lidhje me géndresén e shqiptaréve karshi osmanéve, ai shprehej:

“Dyzet e kaqé vjet (40 vjet) géndroi késhtu Skénderbeu me
Shqipétarét duke var’ e duke handakosur armiqté; ... Gjithé
pushtetat” e Evropés, qé ishin atéheré, kishin shpresé te
Skénderbeu. E prisnin shpétimin’ e Evropés nga Shqipétarc’é‘[...”.2

Né kontekstin e mésipérm, figura dhe aktiviteti luftarak i Heroit
Kombétar inkuadrohej jo rastésisht né njé kornizé mé té gjeré, qé kishte
té bénte me procesin e gjaté e té vazhdueshém, té pérshkruar nga
sociologu Enis Sulstarova, si procesi i ikjes apo arratisjes nga Lindja dhe
rendjes drejt Peréndimit.® VVetém Skénderbeu gé shikonte nga Evropa dhe
jo nga Azia u ngrit kundér “egérsis€ aziatike”, vijonte ligjé€rimin e tij,
Sami Frashéri.

Si ligjérim modernizues i elitave intelektuale e politike shqiptare,
ligjérimi i rilindésve béri gasje té vetén dallimin Lindje/Peréndim dhe
konstituoi kundérvénien e racés shgiptaro-evropiane me até turko-
aziatike, ngjashém me nacionalizmat e krishteré t& Ballkanit.* Té paktén
gé prej gjysmés sé dyté té shek. XIX, turgit osmané pérshkruheshin si té
kundértit e shqiptaréve, me cilési té uléta, qé shqiptarét nuk i kishin dhe
nuk donin t’i kishin. Ata ishin aziatik&, barbar€, t& egér, shkatérrimtarg,

! Enis Sulstarova, Arratisje nga Lindja. Orientalizmi shqiptar nga Naimi te Kadareja,
botim i treté i ripunuar, Tirané: West Print, 2013, f. 70.

2 Sami Frashéri, Shgipéria ¢’ka qéné, ¢ éshté e ¢’do té béheté? Mendime pér shpétimt té
mémédheut nga reziket gé e kané rethuaré, (botuar pér té parén heré né Bukuresht, mé
1899), Tirané: Naim Frashéri, 1962, f. 25.

® Enis Sulstarova shprehet se “Arratisja e shqiptaréve prej “Lindjes” dhe rendja drejt
“Peréndimit” ka shérbyer si njé horizont pérfytyrues, si njé shtrat rregullues i
piképamjeve té elitave politike dhe intelektuale pér Shqipériné moderne dhe identitetin
evropian t& kombit shqiptar. Si kundértezé e asaj q€ pérfagé€sonte “Peréndimi”, si
“etri” apo mungesa e tij, géndronte “Lindja”, E. Sulstarova, Arratisje nga Lindja..., f. 26.

* Po aty, f. 38.

fanatiké e té prapambetur, pa asgjé té pérbashkét me shqiptarét, té cilét
nuk vinin nga Azia. Shqgiptarét ishin kombi mé i vjetér i Evropés, qé me
géndresén e identifikuar me emrin e Gjergj Kastriotit-Skénderbeut, ishin
flijuar pér té.

Figura e Skénderbeut dhe perceptimi pér turqgit osmané
né ligjérimin e jashtém dhe té brendshém té geverisé
sé Ismail Qemal Vlorés

Nése rilindésit hodhén piketat kryesore né procesin e inxhinierisé
identitare, Shpallja e Pavarésisé dhe ekzistenca e shtetit i krijoi elitave
politike e intelektuale shansin pér té véné né jeté eksperimentin e
evropianizimit t€ Shqipérisé si fazé fundore, gé do té pérmbyllte me
sukses edhe procesin e inxhinierisé identitare te shqiptarét. Modernizimi i
shtetit, do té duhej té kalonte népér njé proces té gjaté deosmanizimi, me
synim té garté shmangien e etiketimit qé pér shkak té popullsisé né
shumicé myslimane dhe bashkéjetesés sé gjaté si pjesé e Perandorisé
Osmane, mund t’i béhej Shqipéris€ si njé “shtet mysliman”, qé nuk e
kishte vendin né Evropé, por i pérkiste Lindjes.

“Tash ¢’udhé té geverrimit Shqipéria, si mbretérié¢ do t€ mbajé?
Até té Turqiés a po até té shteteve Evropiané? Jemi té bindur krejt
gé Shgipéria do té mbajé té dytén, d.m.th. até té shteteve
evropiang”.’

Kjo ishte pyetja gé i béhej lexuesit té gazetés Pérlindja e Shqipéniés,
organi zyrtar i Qeverisé sé Pérkohshme té Vlorés dhe pérgjigjja gé i jepej
pér drejtimin e Shqipérisé pas Shpalljes sé Pavarésisé, mé 28 néntor
1912. Ligjérimi i elités politike dhe intelektuale shqiptare fill pas kétij
momenti, né vijimési té Rilindjes Kombétare zhvillohet né kuadrin e
procesit t&€ modernizimit té shtetit sipas modelit té shteteve evropiane. |
inkuadruar né kété proces vijon té jeté edhe diskursi qé ka té béjé me
figurén e Gjergj Kastriotit-Skénderbeut dhe perceptimi pér turgit osmané.
Sakaq evidentohet njé gasje dalluese né ményrén se si kéta trajtohen né
ligjérimin e jashtém dhe até té brendshém” t& Qeverisé sé Pérkohshme té
Vlorés.

® Gjon Bud, “Propagandat ¢ masat e Qeverriés”, né Pérlindja e Shqipéniés, Vloré, 27
gusht 1913, f. 2-3.

“ Termi “ligjérim i jashtém” né kété prezantim pérdoret né kuptimin e ligjérimit q&
Qeveria e Pérkohshme shqiptare dhe kryetari i saj Ismail Qemal Vlora pérdorte jashté

Perceptimi pér turgit osmané nuk shfagej unik né ligjérimin e
Qeverisé sé Pérkohshme té Vlorés. Ai ishte fluid, duke marré tone té
ndryshme né varési té géndrimit gé Fuqité e Médha mbanin ndaj ¢éshtjes
shgiptare né Konferencén e Ambasadoréve né Londér. Fluide shfagej
edhe pesha gé ligjérimi i brendshém dhe ai i jashtém zinte né esencén e
pérgjithshme ligjéruese té qeverisé shqiptare. Prej dhjetorit 1912 deri né
maj 1913, kur Fuqité e Médha né Londér i géndruan vendimit pér
autonominé e Shqipérisé nén suzerenitetin e Sulltanit, vémendjen
kryesore e mori ligjérimi i jashtém. Qéllimi final i Qeverisé sé Vlorés
ishte bindja e Té Médhenjve se shqiptarét e meritonin shtetin e tyre té
pavarur. Né maj, Fuqité e Médha ndryshuan géndrim, duke réné dakord
té ndérpritnin ¢do lidhje té Perandorisé Osmane me shtetin shqiptar dhe
té merrnin veté né doré té ardhmen e tij. Vendimin pérfundimtar ata e
shprehén mé 29 korrik 1913. Fugité e Médha njohén formimin e shtetin
shqiptar “si principaté autonome, sovrane dhe té trashégueshme, nén
garancing e gjashté Fuqive t€¢ Médha...”, me njé€ princ t€ huaj né krye dhe
ruajtén ndikimin e tyre né Shqipéri népérmjet krijimit t¢ Komisionit
Ndérkombétar t& Kontrollit.® Gjaté késaj periudhe (maj-korrik 1913) né
ligjérimin e Qeverisé sé Pérkohshme shqiptare vihet re njé baraspeshé né
raportin midis ligjérimit té jashtém dhe atij té brendshém. Duke filluar
nga gushti i 1913-s peshén kryesore e mori ligjérimi i brendshém.

Tipare té ligjérimit té jashtém

Né ligjérimin e jashtém perceptimi pér turgit osmané ruante ngjyra
diplomatike dhe institucionale, karakteristiké kjo dalluese edhe né té
folurén e méhershme té kryetarit té saj, Ismail Qemal Vlorés.” Si pjesé e

shtetit, né raport me Fuqité e Médha dhe Perandoriné Osmane. Ndérsa “ligjérim i
brendshém” ka parasysh diskursin e pérdorur brenda shtetit, midis veté shqiptaréve.

® Pér njé trajtim té thelluar t& ecurisé sé céshtjes shqgiptare né Konferencén e
Ambasadoréve né Londér dhe vendimet e marra né lidhje me té pérgjaté harkut kohor
dhjetor 1912-korrik 1913 shih: Arben Puto, Shqipéria Politike, 1912-1939, Tirané:
Toena, 2009, f. 53-84; Paskal Milo, Politika e jashtme e Shqipérisé, véll. 1 (1912-
1939), Tirané: Toena, 2013, 79-138; Historia e shqiptaréve gjaté shekullit XX, véll. I,
Akademia e Studimeve Albanologjike, Instituti i Historisé, Tirané: Kristalina-KH,
2017, f. 176-195.

" Ismail Qemal Vlora personifikonte shtetarin me mendime pérparimtare e liberale, me
aftési té rralla diplomatike, té cilin regjimi osman ishte munduar ta bénte té
padémshém, jo vetém duke e mbajtur larg vendlindjes, por edhe duke i ofruar
funksione té larta né piramidén shtetérore osmane, té cilat i shkonin pér shtat

elités politike e diplomatike osmane, me lidhje té& vazhdueshme dhe
intensive me shtetaré peréndimorg, esenca ligjéruese né publicistikén e 1.
Qemalit shfagte tone té moderuara, pérgjithésisht té ftohta dhe asnjanése.
Ndonése pérballja mes Lindjes dhe Peréndimit ishte e pranishme, ajo
artikulohej pa ngjyresa fetare dhe pa prezencén e notave té ashpra. Sa i
pérket Shqipérisé, orientimi nga Peréndimi nuk artikulohej hapur né
ligjérimin e tij, por nénkuptohej me éndrrén e saj, rendjen drejt “idealit t&
liris¢ dhe t€ pavarésisé”. Sikurse pér Perandoriné Osmane, edhe
pérparimi i saj duhej béré me mbéshtetjen e Evropés.

Perceptimi pér turgit osmané né ligjérimin e Ismail Qemalit,
pérgjithésisht i pérgjigjet formatit té njé diplomati té kujdesshém dhe me
pérvojé, pa pérdorur epitete fyese, si barbaré, té egér, apo té pacivilizuar.
Vetém né njé rast kemi mundur té gjejmé njé prononcim negativ, i
pasqyruar né gazetén Shkupi, té datés 2 gershor 1912. Aty turku
konsiderohej “barbar”, njé racé qé nuk “mer pérparim e qytetni”.®

Pas Shpalljes sé Pavarésisé sé Shqipérisé, né ligjérimin e jashtém té
Ismail Qemal Vlorés dhe geverisé gé ai drejtonte nuk anashkalohej gjuha
diplomatike dhe ajo institucionale. Kujdesi pér t¢ mbajtur njé géndrim té
ekuilibruar me Perandoriné Osmane ishte tipar dallues i tij. Né
memorandumin e Qeverisé sé Pérkohshme té Vlorés dérguar Konferencés
sé Ambasadoréve né Londér, mé 2 janar 1913, fakti se Shqipéria “nuk ka
gené né gjendje té ndjeké kombet peréndimore né zhvillimin e tyre té

pérgatitjes sé tij. Nga népunés né Zyrén Juridike té Keéshillit t& Shtetit apo sekretar i
Pérgjithshém i Ministrisé sé Jashtme Osmane, I. Qemali u emérua kryetar i bashkisé sé
Janinés, pér té vazhduar né vitet né vijim si guvernator i vilajetit té Bejrutit e atij té
Tripolit. | cilésuar si antiosman, por jo antiperandori, Ismail Qemali né vazhdimési
kishte kundérshtuar politikat centralizuese té Portés, duke acaruar heré pas here
marrédhéniet me té. Partizan i reformave né jetén shtetérore turke, gé Kkishte
mbéshtetur hapur reformatorin radikal Mid hat Pashén, atin e Kushtetutés Osmane té
vitit 1876. Me t&, I. Qemali ndante edhe simpatiné pér Britaniné e Madhe dhe Francén.
Pas Revolucionit t&¢ Turgve té Rinj dhe rivendosjes sé Kushtetutés, né korrik 1908,
drejtoi Partiné Liberale Osmane (AHRAR). Pér mé shumé shih: Ledia Dushku, Kur
historia ndau dy popuj fqinj. Shqipéria dhe Greqia (1912-1914), QSA, Instituti i
Historisé, Tirané: Kristalina-KH, 2012, f. 59-65.

& “Ismail Qemali tha kto fjal” né Shkupi, Shkup, 2 juine 1912.

® Qeveria e Pérkohshme e Vlorés dhe veprimtaria e saj (28 néntor 1912-22 janar 1914),
botim i Drejtorisé sé Pérgjithshme té Arkivave Shtetérore t& RPSH, Tirané: Mihal
Duri, 1963, f. 98-100. Memorandumi i delegatéve té Qeverisé sé Pérkohshme té
Vlorés dérguar Konferencés s& Ambasadoréve dhe Fugive t& Médha né Londér, 2
janar 1913.

mrekulluarshém né rrugén e pérparimit dhe t€ qytetérimit”, paragitej
garté gqé né fagen e paré, por shkaget e késaj prapambetjeje nuk
artikuloheshin haptazi. Ato rrumbullakoseshin me shprehje té tilla si:
“kushtet jo t& pérshtatshme q€ e kané rrethuar” apo “ka vuajtur shumé
nén zgjedhén e t€ huajve”, pa i akuzuar turgit osmané si shkaktaré té
prapambetjes. Duke dashur té evitonte acarimin me to, né kushtet kur
Fuqité e Médha kishin vendosur gé Shqipéria té ishte autonome, né
memorandum ishte shmangur me kujdes pérdorimi i figurés sé
Skénderbeut dhe i luftérave té tij, por pa anashkaluar pérkufizimin e
identitetit kombétar shqiptar si i kundért me Lindjen dhe trajtimin e
shqiptaréve si té ndryshém nga turqit, pavarésisht se né shumicé ata ishin
myslimané.

Tipare té ligjérimit té brendshém

Né raportet brenda shtetit, ligjérimi i Qeverisé sé Pérkohshme té
Vlorés mori pérsipér misionin gytetérues ndaj shoqérisé, pakicave apo
kategorive té caktuara periferike (fshataré, malésoré etj.), perceptimi dhe
ményra e jetesés sé té cilave nuk i pérshtatej vizionit gé elita, né kété rast
geveria, kishte mbi shtetin dhe shogériné. Béhet fjalé pér até qé studiuesi
1 qytetérimeve, Ferdinand Braudel, e konsideron si “puné e vetes mbi
veten”. ™’ “Shqipéria u bé po duhen béré shqiptarét”, shprehej Kristo Floqi
né shkrimin e tij te Pérlindja e Shqipéniés e datés 20 gusht 1913.%

Edhe pse pjesa dérrmuese e intelektualéve shqiptaré té kohés ishin
pjesé e kontekstit osman té reformimit té shtetit, ata u pérpogén né
vazhdimési té ndaheshin nga e kaluara, duke i diferencuar sa mé shumé
shgiptarét nga turgit osmané, pavarésisht se né shumicé ata i pérkisnin té
njéjtés fe. Argumentimi, gé pérdorej né kété rast, ishte i njéjté me até gé
kishin pérdorur mé herét rilindésit shqiptaré. Ai lidhej me genien e turqve
osmané njé popull aziatik, pér té cilin, konsideroheshin té huaja
pérparimi, dituria dhe gytetérimi. Né antitezé me ta, kombi shqiptar ishte
evropian, né rrénjé dhe né thelb té tij. Si i tillé, ai mund té pérparonte me
shpejtési “si t€ gjithé kombet e qytetéruara dhe té liruara midis shteteve té
Evropés”, vecanérisht tashmé me shképutjen nga Perandoria Osmane. Né
dallim nga ligjérimi i jashtém, gjuha e pérdorur ishte e drejtpérdrejté dhe

% Ferdinand Braudel, Gramatiké e qytetérimeve, pérktheu Fatos Kongoli, Tirané:
Instituti i Dialogut dhe Komunikimit, 2005, f. 66.
! Kristo Flogi “Gjyqésia né Shqipérié”, Pérlindja e Shaqipéniés, Vloré, 20 gusht 1913, f. 3.

pa doreza diplomatike. Sundimi i gjaté osman cilésohej hapur si shkaku
kryesor i prapambetjes sé shqiptaréve dhe i largésisé sé tyre nga
qytetérimi evropian.’? Perandoria Osmane ishte e kegja, barbarja,
aziatikja, tiranikja gé i1 kishte mbajtur shqiptarét né padije, né varféri,
mjerim e prapambetje.’®

Dallimi midis dy Botéve, Lindjes dhe Peréndimit shfagej qarté né
faget e Pérlindjes sé Shqgipéniés. Né shkrimin e publicistit Dionis
Karbonara, né ményré figurative, ato paragiteshin si dy mbretéresha,
dukshém me tipare dhe cilési té ndryshme. E para gé personifikonte
Peréndimin, “..me syté ngjyré deti t€ zbete, ge ... kishte, né kémbét e saj
té bardha, sandale prej mushku e prej vjollcash, e veshuré me njé rrobé té
gendisuré me yjéza dhe mbi krye njé kuroré té érgjenté quhesh Shpresé”,
ndérsa tjetra, pra Lindja “... me syté té zinj porsi nata, gjithnjé té laguré
prej lotéve dhe kraharorin e fryré nga pserétimet, ishte veshuré

parregullsish me njé rrobé té zjarrts”.

2 Sundimi i gjaté osman, né vazhdimési, do t& konsiderohet si njé nga arsyet e
prapambetjes sé shogérisé shgiptare, né ligjérimin e elités politike. 12 vjet pas
Shpalljes sé Pavarésisé s€ Shqipéris€, Mid’hat Frashéri (Lumo Skéndo), n€ broshurén
e tij “Plagét tona. Cé na mungon? Cé& duhet té€ kemi?”, pérpiqej té evidentonte plagét e
shoqéris€ shqiptare dhe njékohésisht t€ zbulonte ilagin qé do t’i shéronte ato. Qartazi,
né€ pjesén e dyté té studimit, t€ titulluar “T& metat tona. T€ veprojmé”, ai e pércaktonte
sundimin e gjaté osman si njé nga arsyet e prapambetjes sé shqiptaréve. Pérmes
figuracionit letrar, ai sundim i paraqgitej lexuesit, si njé hije e zezg, si njé gur i réndé gé
kishte rénduar mbi mendjen dhe vetédijen e shqiptaréve, si njé kohé e errét “qé ment
na shoj ¢do ndjenjé njerézie, ¢do cilési njeriu té ndershmé”. “Sundimi pesé shekullor i
Tyrqisé, njé sundim nga mé té zezét gé kané njohuré historit e botés, analizonte
Mid’hat Frashéri, na ka shtuar té metat e vjetra, duke na pakésuar virtytet: Tyrku na
mésoj edhe njé heré akoma ma pértacé, mé té harbuaré; .... na mésoj qé té mos e
duamé ligjin, t&¢ mos e njohim, t&€ mos i bindemi. Na stérviti edhe njé heré mé tepér gé
té rrojmé dhe jo me diersén e ballit téné....Edukata gé muarmé né oxhakét e Jeniceréve
na béri t€ jemi té kéqinj dhe té pa drejté kundré vallezérvet tané mé té dobét, té
humbasim ¢do ndjenjé dhe virtyt kombi, té gjendemi si fis i egré, armik dhe i pércaré
me njéri-tjatrin, pa asnjé faré bashkimi, indiferent né pérparim, té mérguaré prej ¢do
lumtérije materiale, me géné se té larguaré nga bashkimi, pa kolaborim dhe pa
solidaritet...” Lumo Skéndo, Plagét tona. C& na mungon? Cé& duhet té kemi, Tirané:
Mbrothésia, 1924, f. 13-15.

13 Grigor Cilka, “Gjindja e Shqipéniés”, né Pérlindja e Shqipéniés, Vloré, 11 Kallénduar
1914, 1. 2.

' Dionis Karbonara, “Té dy Mbretneshat”, né po aty, Vloré, 6 gusht 1913, f. 3.

Figura e Skénderbeut si pjesé e ligjérimit
té brendshém té Qeverisé sé Pérkohshme té Vlorés

Mé 28 néntor 1912, né momentin e vetévendosjes sé shqiptaréve
dhe ngritjes sé flamurit kombétar, figura e Gjergj Kastriotit mbartte sa
motivimin pér aktin e larté po aq sa edhe mesazhin e ringjalljes sé shtetit
shqiptar. “Flamuri lavdiploté”, t&€ cilin Ismail Qemal Vlora e personi-
fikonte me emrin e Skénderbeut, ishte ngritur mes brohoritjeve té shumta,
até pasdite té sé enjtes sé fundit té vjeshtés sé treté. Né pérjetimet e tij,
Ati Themelues e konsideronte njé cast té paharrueshém:

“Ndjeva duart si mé dridheshin emocionesh shprese e krenarie, kur
po ngulitja né ballkonin e shtépisé sime té hershme flamurin e
Sovranit té fundit kombétar té Shqipérisé. Dukej sikur shpirti i
heroit té pavdekshém ndriti até cast si njé drité e shenjté pérmbi
kokat e njerézve”.”

Pér sociologun Enis Sulstarova ndjesia se shpirti i Skénderbeut
ishte i pranishém né mesin e delegatéve dhe té popullit t& VIorés, mund té
kuptohet si njé shembull té asaj gé filozofi dhe historiani Hans
Blumenberg e quan préafiguration / parapérfytyrim. Ideja e parapérfyty-
rimit rrjedh nga tradita biblike, sipas sé cilés ndodhité e pérshkruara né
Dhiatén e Vjetér duket sikur parathoné ngjarjet gé do té ndodhin mé voné
dhe gé jané pérshkruar né Dhiatén e Re. Blumenbergu né studimin e tij
pér rolin e miteve né politiké, shkruan se parapérfytyrimi éshté njé
ményré pér t’i dhéné legjitimitet njé vendimi, me ané t&€ ndjelljes s€ njé
ngjarjeje historike, qé duket sikur i paraprin atij. Risia, hovi drejt sé
panjohurés, vijon arsyetimin Sulstarova, paraqitet si njé pérséritje e njé
ngjarjeje, apo vijim i njé procesi té nisur kohé mé paré. Ajo gé do té vijé
éshté tashmé e paracaktuar. Historia pajiset késhtu me njé rregullsi té
brendshme dhe nuk duket si rrénimtare tekanjoze e projekteve njerézore.
Né kété kontekst, 28 néntori i vitit 1912 ishte parathéné shumé kohé mé
paré, mé 28 néntor 1443. Flamuri i Shqipérisé sé liré ishte po ai qé kishte
ngritur Gjergj Kastrioti né Krujé, cka e bénte kété té€ fundit “té gjallé” né
mesin e shqiptaréve té mbledhur né Vloré.*

15 |smail Qemali, Kujtime, Tirané: Toena, 2009, f. 418.
18 po aty.



Materiale shkencore e kumtesa 277

Njékohésisht né ligjérimin e brendshém, figura e Gjergj Kastriotit-
Skénderbeut risillej né vémendje, edhe né kuadrin e pérballjes mes dy
botéve dhe paragitjes sé shqiptaréve si té kundért té turqve osmané.
Veprimtaria e Gjergj Kastriotit, e fokusuar te mbrojtja e Evropés né
momentin e saj mé té véshtiré, éshté njé tjetér aspekt, qé zé vend pa drojé
né ligjérimin e kryetarit té Qeverisé sé Pérkohshme. Né fjalimin historik
té 28 néntorit 1912, me patos té pazakonté pér té, por té kérkuar nga
momenti, ai e konsideronte Shqipériné e periudhés sé Skénderbeut si
porta e hekurt e Evropés. Ja si i drejtohej Ismail Qemal Vlora, shqgiptaréve
té ekzaltuar:

“Porsi éndér mé duket ky ndryshim i madh i vendit t’oné g€ hoqi e
voi té zezat e ullirit 500 vjet me radhé ndéné sundimin turk, ... kjo
Shqipéri gé dikur shkélgente nga triméria e pashoge e bijve té saj;
kjo Shqipéri gé kur i kércénohej rreziku Evropés nga pushtimet e
Turqisé, ndéné kryetrimin e pavdekur té saj, Skénderbejné, u bé
porta e hekurté kundra sulmeve mé té térbuara té sulltanéve mé

t’egér qé ka pasé Turqia”.17
Né faget e Pérlindjes sé Shqgipéniés, shkrimet apo poezité gé i
kushtohen Gjergj Kastriotit Skénderbeut i pérkasin autoréve té besimeve
té ndryshme fetare. Si pjesé e diskursit té tyre, kryesisht pérdorej emri
Skénderbe dhe jo Gjergj Kastrioti. Vetém né njé rast, identifikuar né
shkrimin e Kosté Cekrezit ku pérdoreshin té dyja, né té gjithé artikujt e
tjeré, termi mbizotérues éshté ai i Skénderbeut. Shpeshheré emri i tij
shkruhej me germa kapitale, duke e dalluar nga té tjerét. Né kuadrin e njé
analize qé synon té zbulojé arsyet e kétij pérdorimi, si konstatim i paré
mund té€ themi se né€ kujtesén e shqiptaréve emri ‘“Skénderbe”
personifikonte liderin, ushtarakun, shtetarin dhe pérbashkuesin né
aspektin etnik, pértej larmisé fetare. Ai e tejkalonte késhtu figurén e
Gjergjit-fémijé, i larguar qé herét nga vendlindja, pér té cilin shqiptarét
dinin shumé pak. Pér Stavro Skéndin, shqiptarét qé nuk patén trashéguar
“lavdiné q€ kish Greqia” ose shkélqimin e mbretérive mesjetare t&é
serbéve dhe té bullgaréve, shihnin te Skénderbeu heroin e tyre té
pérbashkét kombétar.®® Myslimanét duke pérdorur emrin Skénderbe,

7 |smail Qemali (Pérmbledhje dokumentesh (1888-1919), pérgatitur pér botim nga
Teuta Hoxha, Drejtoria e Pérgjithshme e Arkivave té Shtetit, Tirané: 8 Néntori, 1982,
f. 232.

'8 Stavro Skéndi, Zgjimi kombétar shqiptar, 1878-1912, Tirané: Phoenic & Shtépia e
Librit dhe Komunikimit, 2000, f. 425.

harronin gé ai kishte luftuar kundér turqve si njé i krishteré. Atyre u
mjaftonte té dinin se Skénderbeu ge shqiptar prej gjaku dhe se kishte
mbrojtur atdheun. Emri i tij gjithashtu, vijonte Skéndo, ndihmonte pér ta
harruar fené e origjinés, mbasi ai njihej jo me emrin e krishteré Gjergj,
por me emrin Skénderbeu, emér i garté mysliman.

Pjesé bazike e diskursit té Qeverisé sé Pérkohshme té Vlorés mbetej
evidentimi i kundérshtimit qé shqiptarét ndér shekuj i kishin béré
sundimit osman. Né dallim nga ligjérimi i jashtém, kétu nuk ngurrohej té
pérdorej figura e Skénderbeut, me theks té forté né paragitjen e aspektit
luftarak, duke anashkaluar pértej realitetit historik, karakterin negociues
apo diplomatik t& veprimtarisé sé tij. Mendojmé se mitizimi i aspektit
luftarak béhej né funksion té pércimit té mesazhit se shqiptarét nuk e
kishin dhuraté shtetin e tyre, ata e meritonin sepse kishin luftuar dhe
derdhur gjak pér té. Né pérligjje té kétij konstatimi sjellim né vémendje
fjalét e Kosté Cekrezit, sipas té cilit Shqipéria “morri vendin qé i kish
paréshikuaré me gjakun e tij té shtrejté dhe té shenjté pérpara peséqind
vjet n€ fushat e luftés, Mbret 1 saj 1 c;kélqyeré”.19

Nénvizimi 1 luftérave té Skénderbeut, krahas rezistencés sé
shqiptaréve, pérconte edhe karakterin e mbrojtjes sé Evropés dhe
qytetérimit evropian nga “turqit barbaré”, ¢ka si rrjedhoj€ nénkuptonte se
shqiptarét e meritonin, mé shumé se kushdo tjetér pér té gené pjesé e
familjes evropiane. Né kuadrin e njé vetémburrjeje kombétare,
metaforikisht Skénderbeu cilésohej si “burri 1 dheut”, “mbrojtési i vleré”,
“i pa-vdekuri trimi kombétar..., qé pér shumé kohé, pengoj té vajturit
pérpara té Asianéve pushtues gé erthné té shuajné dritat qyteténore té
Evropés...”.20

Njékohésisht ai ishte “mbreti” g€ kishte 1€shuar “shtizat e ziarrta,
shtizat e flakta e té arta mbi Shqipénién, shtizat e liriés, té qytetérimit e té
arésimit Evropian”.®* Né funksion té transmetimit té aftésive
shtetformuese, Skénderbeu ishte sovrani i dikurshém i shqiptaréve,
pércuesi i qytetérimit evropian dhe njékohésisht pércaktuesi i vendit té
tyre né Evropé. “Shqipéria u zgjna [zgjua], - shprehej Kosté Cekrezi, -

dhe morri vendin e saj gé meritonte né rieshtén e Shtetéve Evropians”.?

9 Kosté Cekrezi, “Shpresé, puné, Bashkim!”, né Pérlindja e Shqipéniés, Vloré, 20 gusht
1913, f. 1-2.

2 pg aty.

! Beri, “Kufiét e Shqipériés. Shqipé&éria e 1iré”, né po aty Vloré, 16 gusht 1913, f. 2.

%2 Kosté Cekrezi, “Shpresé, puné, Bashkim!”, né po aty, Vloré, 20 gusht 1913, f. 2.

Né vijim, Skénderbeu pércaktohej si “Ati 1 Kombit”, krijuesi me
tipare hyjnore q€ “vézhgon pér sé lartri fatin e Shqipniés s’oné ...” emri i
té cilit do té lavdérohej pérjeté dhe puna e tij do té ishte pér shqiptarét
shembulli i gjallé pér mbrojtjen e Atdheut té tyre t& shtrenjté.?

Né njé ményré té pérgjithshme, Gjergj Kastrioti-Skénderbeu né
diskursin e kryetarit té Qeverisé sé Pérkohshme shqiptare, Ismail Qemal
Vlorés u identifikua me simbolin e lavdisé, té sovranitetit té dikurshém
dhe té ardhshém té kombit shqiptar. Né kuadrin shtetformues, si figuré
gendrore e nacionalizmit shqiptar, Skénderbeu mishéroi bashkimin
pérmes sakrificés, guximin, triméring, luftén pér liriné e Shqipérisé.
Risjellja né vémendje e figurés sé tij skaliti né faget e gazetés Pérlindja e
Shqipéniés dhe njékohésisht né ndérgjegjen kombétare té shgiptaréve
figurén e Heroit Kombétar, qé pavarésisht emrit té tij mysliman, mbartte
identitetin e tyre evropian.

% Kosté Cekrezi, “Loté déshpérimi, loté ngazéllimi”, né po aty, Vloré, 15/28 Vijesht e
11,1913, f. 9.






